
Ich ben he jebore, han die kölsche Sprooch geliert
Ming Mamm hät mich erzore zo rud-wies deef en d'r Siel
Ich trof he dat eetze Mädche, han jedanzt zo kölsche Tön
Et joof su vill eetzte Mole, nit alle wore schön

Ich ben he zohuss
Ich bliev am Rhing
Ich bruch nit mih
Ävver trotzdem frööch mich jeder
Jung, wo küss do her

Refrain:
Dat es ming Heimat
Minge eezte Schritt wor he
Dat es ming Heimat
Ejal wat och passeet

Ich wor nie esu janz dobei, die Minsche han jelaach
Wann ich als kleine Fetz üvver Kölsche Leeder sproch

För de Schwatze zo wieß
För de Wieße zo schwatz
Doch ich maach d'r Jedanke
Ich stonn zwesche d'r Stöhle
Un do kann ich danze

Ich ben he zohuss
Ich bliev am Rhing
Ich bruch nit mih
Ävver trotzdem frööch mich jeder
Jung, wo küss do her

Refrain:
Dat es ming Heimat ...

Do muss nit blond sin
Und nit he jebore
Ejal, woher de küss
Do bes Kölsch wenn do et föhls

Refrain:
Dat es ming Heimat ...

